
Vishvakarmakritam Suryastavanam

விஶ்வகர்மக்ரு’தம் ஸூர்யஸ்தவநம்

மார்கண்டே³ய உவாச ।
லிக்²யமாநே ததோ பா⁴நௌ விஶ்வகர்மா ப்ரஜாபதி: ।
உத்³பூ⁴தபுலக:ஸ்தோத்ரமித³ம் சக்ரே விவஸ்வத:॥ 1॥
விஶ்வகர்மா உவாச ।
விவஸ்வதே ப்ரணதஹிதாநுகம்பிநே மஹாத்மநே ஸமஜவஸப்தஸப்தயே ।
ஸுதேஜஸே கமலகுலாவபோ³தி⁴நே நமஸ்தம: படலபடாவபாடிநே ॥ 2॥
பாவநாதிஶயபுண்யகர்மணே நைககாமவிஷயப்ரதா³யிநே ।
பா⁴ஸ்வராநலமயூக²ஶாயிநே ஸர்வலோகஹிதகாரிணே நம:॥ 3॥
அஜாய லோகத்ரயகாரணாய பூ⁴தாத்மநே கோ³பதயே வ்ரு’ஷாய ।
நமோ மஹாகாருணிகோத்தமாய ஸூர்யாய சக்ஷு:ப்ரப⁴வாலயாய ॥ 4॥
விவஸ்வதே ஜ்ஞாநம்ரு’தேऽந்தராத்மநே ஜக³த்ப்ரதிஷ்டா²ய ஜக³த்³தி⁴தைஷிணே ।
ஸ்வயம்பு⁴வே லோகஸமஸ்தசக்ஷுஷே ஸுரோத்தமாயாமிததேஜஸே நம:॥ 5॥
க்ஷணமுத³யாசலமௌலிமணி:ஸுரக³ணமஹிதஹிதோ ஜக³த: ।
த்வமு மயூக²ஸஹஸ்ரவபுர்ஜக³தி விபா⁴ஸி தமாம்ஸி நுத³ந் ॥ 6॥
ப⁴வதிமிராஸவபாநமதா³த்³ப⁴வதி விலோஹிதவிக்³ரஹதா ।
மிஹிர விபா⁴ஸி யத:ஸுதராம் த்ரிபு⁴வநபா⁴வநபா⁴நிகரை:॥ 7॥
ரத²மதி⁴ருஹ்ய ஸமாவயவம் சாருவிகம்பிதமுருருசிரம் ।
ஸததமகி²ந்நஹயைர்ப⁴க³வம்ஶ்சரஸி ஜக³த்³தி⁴தாய விததம் ॥ 8॥
அம்ரு’தமயேந ரஸேந ஸமம் விபு³த⁴பித்ரூ’நபி தர்பயஸே ।
அரிக³ணஸூத³ந தேந தவ ப்ரணதிமுபேத்ய லிகா²மி வபு:॥ 9॥
ஶுகஸமவர்ணஹ்யப்ரதி²தம் தவ பத³பாம்ஸுபவித்ரதமம் ।
நதஜநவத்ஸல மாம் ப்ரணதம் த்ரிபு⁴வநபாவந பாஹி ரவே ॥ 10॥
இதி ஸகலஜக³ப்ரஸூதிபூ⁴தம் த்ரிபு⁴வநபா⁴வநதா⁴மஹேதுமேகம் ।

ரவிமகி²லஜக³த்ப்ரதீ³பபூ⁴தம் த்ரித³ஶவர ப்ரணதோऽஸ்மி ஸர்வதா³ த்வாம் ॥ 11॥
இதி ஶ்ரீமார்கண்டே³யபுராணே சதுரதி⁴கஶததமாத்⁴யாயாந்தர்க³தம்

விஶ்வகர்மக்ரு’தம் ஸூர்யஸ்தவநம் ஸமாப்தம் ।
மார்கண்டே³யபுராண । அத்⁴யாய 104/2-11॥

